
1. Vështrim i përgjithshëm  
 

Tërmeti i dates 26 nëntor 2019 shkaktoi dëme te konsiderueshme materiale dhe 

humane. Për të vlerësuar saktësisht pasojat e kësaj fatkeqësie mbi objektet e prekura, 

ato do t’i nënshtrohen një analize të thelluar inxhinierike. Kjo analizë shërben për të 

vlerësuar dhe marrë masat e nevojshme për të siguruar qëndrueshmërinë e objekteve. 

Një nga pikat përbërëse të kësaj analize të thelluar është edhe analiza gjeometrike. Kjo 

analizë realizohet duke kryer vrojtime topografike të saktësisë së lartë në objektet e 

studiuara. Matjet topografike realizohen me qëllim që të mbulojnë të gjithë objektin për 

të arritur në një përfundim sa më gjithëpërfshirës mbi të.  

Tipologjia e objekteve: Objektet e studiuara përfshijnë si objekte të para viteve 90 ashtu 

edhe objekte të reja me sistem tra-kolonë. Objektet e para viteve 90 paraqiten më 

problematikë sepse në të gjitha rastet janë të përbëra nga objekti bazë i ndërtuar me 

tullë silikat dhe nga shtesa në të gjitha orientimet dhe në të gjitha katet  e tij. Një aspekt 

tjetër problematik i këtyre objekteve është edhe amortizimi për shkak të vjetërsisë së 

tyre. 

Objektet qëllim studimi ndodhen në zona kryesisht urbane. Disa prej tyre karakterizohen 

nga thyerje të shumta të relievit ndërsa disa të tjerë janë në zona fushore. Dendësia 

urbane është faktor përcaktues edhe i metodikës së punës siç shpjegohet edhe në 

pikën më poshtë. 

 

2. Metodika e punës 
 

a. Projektimi 

 

Duke pasur parasysh dendësinë urbane të objekteve, disnivelet midis faqeve të 

ndryshme të objekteve, format dhe përmasat e godinave që do studiohen si dhe 

saktësinë e lartë që kërkohet për këto lloj studimesh, grupi i punës ka ndërtuar rreth 

objekteve një bazament gjeodezik i cili do të bëjë të mundur matjet me instrumentat që 

do të përdoren. 



 
 

Pikat e bazës gjeodezike janë zgjedhur të tilla që të kenë shikueshmëri reciproke me 

njëra-tjetrën. Kjo bën të mundur që instrumenti Total Station të vendoset përafërsisht në 

mes të distancës së tyre në mënyrë që të arrihet një saktësi sa më e lartë në orientimin 

e tij.  

 

b. Rikonicioni fushor 

 

Gjatë kësaj faze i caktohet çdo pike një identifikues i vetëm. Metoda më ezakonshme 

është që pikave t'ju caktohet një numër rendor në mënyrë të njëpasnjëshme ose emra 

tëveçantë për çdo pikë. Ne kemi zgjedhur që pikat t’i emërtojmë ST1, ST2, ST3...., 

ndërsa numri i tyre është i tillë që të arrijmë të orientohemi dhe masim me instrument aq 

herë sa është e nevojshme për të matur të gjitha pikat kyçe, nga të cilat do të dalin 

vlerat e vertikalitetit të objektit. 

 

c. Instrumentat gjeodezikë të përdorur 

 

Për të kryer matjet u përdorën këto instrumenta gjeodezikë: 

 

 

 

 

 

 

 

 

 

 

 

 

Topcon Imaging Station IS-3 (1”) 



 
 

 

 

 

 

 

 

 

 

 

 

 

 

 

 

Specifikime të instrumentit 

 

Për matjet GNSS dhe lidhjen e koordinatave lokale me sistemin WGS84 UTM ZONE 

34N, u përdor pajisja GPS CHC i50. 

 

 

 

 

 

 

 

 

 

Pajisja GPS CHC i50 



 
 

 

 

 

 

 

 

 

Specifikime të instrumentit 

 

 

 

 

 

 

 



 
 

d. Procesi i matjeve 

 

• Baza gjeodezike 

 

Për shkak të dendësisë së lartë urbane për disa objekte nuk mund të maten të 

gjitha pikat e bazës me pajisjen GPS. Për këtë arsye, për disa nga godinat që do 

tëstudiohen, pikat e bazës gjeodezike janë hedhur duke i matur me instrumentitn 

Total Station (me mini prizëm sepse siguron saktësi më të lartë në matjen e 

pikave) dhe më pas, larg zonës së dendur urbane, atje ku sigurohet sinjali i 

nevojshëm nga satelitët, hidhen disa stacione të tjera. Këto të fundit maten si me 

pajisejn GPS ashtu edhe me Total Station për të bërë të mundur lidhjen e 

rrjeteve të matura me anë të programeve kompjuterike si Autocad Civil 3D. Në 

këtë mënyrë, në databazën e pikave të Total Station-it do të jenë të gjitha pikat 

për të vijuar me rilevimin e detajuar të objekteve. 

 

• Rilevimi i detajuar 

 

Fillimisht centrohet instrumenti në një pozicion të tillë që të ketë shikueshmëri me 

të paktën dy stacione (orientimi është kryer kryesisht me 3 stacione). Më pas, me 

anë të modalitetit “Resection”, janë matur pikat e stacioneve me mini prizëm për 

të përfunduar procesin e orientimit të instrumentit.  

Pas orientimit, vijohet me rilevimin e detajuar të objekteve. Për çdo objekt, në 

brinjët skajore të tij, matet pika poshtë e brinjës së objektit dhe pika sipër e po 

kësaj brinje. Këto pika do të shërbejnë për të përcaktuar vertikalitetin e brinjës 

dhe të gjithë strukturës në tërësi. Gjithashtu maten edhe pjesët e tjera që mund 

të jenë shtesa, konsola, ballkone etj. për të përfituar konturin e objekit. Rilevimi i 

objektit plotësohet duke matur edhe rrugët kufitare të tij. 

 

 

 



 
 

Në figurën më poshtë tregohet rilevimi i objektit i përftuar nga matjet në terren me 

anë të pajisjeve Total Station dhe GPS. Koordinatat janë sipas sistemit UTM 

WGS84, Zona 34N. 

 

 

 

 

 

 

 

 

 

 



 
 

3. Vertikaliteti i objektit 
 

Nëpërmjet matjeve të kryera me anë të instrumentit të përdorur, arrijmë të përcaktojmë 

vlerën e vertikalitetit në brinjët ku janë matur pikat poshtë dhe lart të së njëjtës brinjë.  

Shënim: Për shkak të shtesave dhe ndërhyrjeve ndër vite në disa objekte ose për shkak të formës 

arkitektonike të objektit, nuk është e mundur që të maten në të gjitha brinjët pikat skajore poshtë (pranë 

kuotës 0.00m të objektit) dhe lart (pranë soletës të katit të fundit). Për këtë arsye, në disa brinjë janë 

matur pika atje ku brinja ka qënë e mundur të shihet qartë skaji i saj. 

 

 

 

 

 

 

 

 



 
 

Vertikaliteti 1 

Diferenca 0.19m 

 
 

 

Vertikaliteti 2 

Diferenca 0.14m 

 



 
 

Vertikaliteti 3 

Diferenca 0.06m 

 
 

Vertikaliteti 4 

Diferenca 0.26m 

 

 

 

 

 

 

 

 



 
 

Vertikaliteti 5 

Diferenca 0.18m 

 
 

Vertikaliteti 6 

Diferenca 0.19m 

 
 

 

 

 

 



 
 

4. Përfundime 
 

Nga vëzhgimi dhe matjet e objektve, dolëm në përfundimin që faktorët kryesore që 

ndikojnë në vertikalitetin e objektit janë: 

- Shtesat dhe ndërhyrjet ndër vite në objektet që studiohen 

- Amortizimi i objekteve si pasojë e kohës që ka kaluar që nga ndërtimi i tij 

(sidomos në objektet para viteve 1990) 

- Dëmtimet nga tërmetet 

- Difektet në vertikalitet që në ndërtimin e tij (shmangie në vertikalitet, diferenca në 

shtresën e jashtme të materialit të fasadës etj.) 

Nga matjet gjeodezike në terren shihet që objekti ka shmangie në vertikalitet që variojnë 

nga 6cm deri në 26cm. 

Gjithsesi, duke mos pasur vlera të mëparshme për të bërë krahasimet, nuk mund të 

dalim në përfundime se sa ka qënë shmangia reale në vertikalitet si pasojë e tërmetit.  

 

 

 

 

 

Punoi 

 
Inxhinier topograf Gj. Loci                         Inxhinier gjeodet O. Muçaj 

Licensa T.1236 

